
k ap prepare yo pou yo fé pwogre nan yon ekonomi global ak nan

lavi sivik. Se rezon sa a ki f& Connecticut te monte nivo a epi te
bay yon nouvo plan anseyman ki pral prepare timoun nou yo pou koléj
ak karye.

N ou dwe sa pou timoun nou yo pou asire yo resevwa yon edikasyon

Nouvo plan nou an, Nom Debaz Connecticut (Connecticut Core Stan-
dards) fikse egzijans pou aprann pou sa elév nou yo ta dwe aprann ak
kapab fé nan chak nivo klas yon fason nan moman y ap diplome nan lekol
segondé yo pare pou yo gen siksé nan koléj ak nan travay. Pwofesé ak
edikate lokal yo ap chwazi epi devlope dokiman pwogram akademik lan
ak plan leson an.

Nouvo rég pou evalye siksé elév yo

Avek nouvo egzijans sa yo pou aprantisaj la, Connecticut bezwen nouvo
fason pou evalye pwogreé elév yo. Evalyasyon Smarter Balanced ran-
plase ansyen egzamen leta, Tés Metriz Connecticut [Connecticut Mas-
tery Test (CMT)], pou Klas 3yém—8yém Ane nan lang ak literati anglé ak
matematik.

Avék nouvo tes yo, elév yo ap resevwa nouvo not. Rezilta yo ap diferan.
Nan anpil ka, not yo ap sanble pi ba nan tés Smarter Balanced pase sa
yo itilize anpil pou wé nan ansyen egzamen leta yo. Sa pa vle di elev yo
ap aprann mwens. Olye sa, li montre nou monte nivo a pi wo.

Leta yo ki te fé tranzisyon nan nom ki pare elév yo pou kolgj ak karye te
gen pi piti N0t pou premye ane, men yo te gen kék amelyorasyon tou ane-
apre-ane. Pa egzanp, nan Kentucky, pousantaj elév ki diplome nan lekol
segondeé epi ki pare pou koléj ak karyé te ogmante ant 38% ak 62% nan
sélman katran.

Sa vle di, okomansman, mwens elév Connecticut ka resevwa not nan
nivo siperye yo. Men nou espere elév nou yo ap ka leve defi a, paske yo
toujou fé sa.

Vre ladres

Nom Debaz Connecticut konsantre sou panse kritik ak solisyon
pwoblem—Iladrés elév yo bezwen pou yo gen siksé nan koléj ak karye.
Yo bay evalyasyon Smarter Balanced sou odinate, epitou evalyasyon
sa yo la pou evalye ladrés elév yo nan konpreyansyon lekti, redaksyon,
ak kesyon matematik ki egzije pou elév yo montre yo konprann matye a
toutbon—pa senpleman nwasi yon ti boul.

Smarter Balanced pral ede paran yo ak pwofese yo pi byen konprann
fason elev yo ap pwogrese, sa k ap montre kote elév yo gen pwen fo ak
kote elév yo bezwen ed siplemante.






Matematik

« Pitit ou te itilize rezonman milti-
plikasyon ak divizyon pou rezoud
pwoblém sou kantite, ansanm ak
bagay tankou pousantaj, pri pou chak
galon, ak konparezon ti gason ak ti fi
nan yon klas.

o Pitit ou te aprann kijan pou li divize
fraksyon yo ak kijan pou li itilize nonb
negatif yo.

« Pitit ou te adisyone, soustre, miltipliye
ak divize nonb desimal ki gen anpil
chif, epitou 1 ap divize nonb antye
ki gen anpil chif byen vit epi avek
presizyon.

« Pitit ou te ekri ekspresyon (deklara-
syon matematik) ki gen nonb ak
varyab (let).

« Pitit ou te evalye ekspresyon (relasyon
avek nonb ak let ki pa gen siy egal).
Pou fe sa, 1 ap ranplase varyab yo avek
nonb yo epi | ap itilize adisyon, sous-
traksyon, miltiplikasyon ak divizyon
pou kalkile vale a.

« Pitit ou te konprann le de (2) ekspre-
syon se menm bagay.

« Pitit ou te ekri ekwasyon (relasyon
avek nonb ak let ki gen siy egal) pou
prezante vre pwoblém epitou li pral
rezoud ekwasyon tankou 10 + x = 15
pou li jwenn vale x pou fé ekwasyon
an vre.

« Pitit ou te aprann mwayen (mwayen
aritmetik) ak medyan (mitan) pou li
vin konprann kijan li kapab rezime
ansanm done yo ak kisa diferans nan
vale sa yo endike sou done yo.

« Pitit ou te rezoud vré pwoblem ak
pwoblém ak pwoblém matematik ki
gen sipéfisi (espas andedan) ak volim
(ki kantite yon bagay kenbe).

Lang ak Literati Anglé

« Pitit ou te bay rezime téks ki detaye.

« Pitit ou te konpare ak opoze anpil
kalite teks, tankou powem, istwa, ak
woman istorik.

o Pitit ou te dekri yon istwa patikilye
oswa entrig yon pyes teyat devwale ak
fason pesonaj yo reponn nan devlop-
man entrig la.

« Pitit ou te site prév pou li eksplike sa
yon istwa, pyes teyat, powem, oswa
teks ki bay enfomasyon endike, ak ki
endis li kapab itilize pou fé dediksyon.

« Pitit ou te idantifye ak evalye seten
afimasyon ak rezonman ki nan yon
teks.

« Pitit ou te sipote afimasyon oswa
rezonman avek rezon akle ak prév
enpotan.

« Pitit ou te pwodui redaksyon ki apwo-
priye nan sa l ap gen pou fe, objektif,
ak odyans.

« Pitit ou te fé pwojé rechéch kout pou li
reponn yon kesyon, pou li fé ded-
iksyon sou anpil sous.

« Pitit ou te rasanble enfomasyon nan
sous ki ekri ak sous dijital epitou 1 ap
evalye kredibilite chak sous.

« Pitit ou te patisipe nan diskisyon nan
klas sou anpil kalite teks ak sijeé kote
elév la prepare pou fé referans nan
prév ki nan yon teks ¢ 1 ap diskite
sou lide, pou re-afime lide l6t moun,
epitou pou li konprann lot lide yo.

Tanpri sonje: Téks la se materyel enprime
(liv, jounal, magazin) ak grafik, desen, ak
milti-medya tankou anrejistreman odyo
oswa vizyél.



Sa Pitit Ou Pral Aprann nan Klas 7yém Ane

Matematik

« Pitit ou pral aplike sa li konnen sou to
(tankou kantite mil pou chak édtan)
ak pwoposyon (relasyon ant de nonb)
pou detémine si de (2) kantite nan yon
relasyon pwoposyonel (gen to oswa
pwoposyon ekivalan).

« Pitit ou pral itilize pwoposyonalite pou
li rezoud anpil kalite pwoblém pou-
santaj, tankou pwoblém ki gen rabe,
entere, taks ak poubwa.

« DPitit ou pral trase graf relasyon pwo-
posyonél epi li konprann to inité (kan-
tite pou 1) yon fason enfomel kom yon
mezi pant (enklinezon) dwat asosye a.

« Pitit ou pral rezoud pwobléem mo ki
gen anpil etap. Pou fé sa, li te adisyone,
soustre, miltipliye, ak divize nonb ra-
syonel ki pozitif ak negatif nan nenpot
fom (nonb antye, fraksyon, oswa nonb
desimal).

« Pitit ou pral rezoud vré pwoblém ki
kapab prezante avék yon inegalite
tankou x > 8 oswa yon ekwasyon
tankou 1/4 (x + 5) = 21 1& li te reponn
kesyon: “Ki nonb x fét pou yo pou fé
deklarasyon sa a vré?”

« Pitit ou pral rezoud vré pwoblém ak
pwoblém matematik ki gen ladan
sipéfisi (espas andedan) ak sikonferans
(distans toutotou) yon sek, sipefisi
obje ki gen de (2) dimansyon tankou
triyang, ak volim (kapasite andedan)
ak sipefisi (total tout espas andedan)
objé ki gen twa (3) dimansyon tankou
bwat.

« Pitit ou pral itilize ak evalye pwobabilite
pou evénman senp (chwazi yon 4 pami
yon je kat) ak evenman konpoze (pran
yon 5 epi answit yon 2 nan je kat).

Lang ak Literati Anglé

Pitit ou pral site pyes prevlelit ap
analize yon teks.

Pitit ou pral konpare ak opoze yon
istwa ekri, yon pyes teyat oswa powem
nan yon vesyon odyo, ki filme oswa
mizansen.

Pitit ou pral idantifye ak evalye séten
afimasyon ak rezonman ki nan yon
teks.

Pitit ou pral konpare ak opoze anpil
kalite teks, tankou powem, istwa, ak
woman istorik.

Pitit ou pral detémine kijan chwa mo
yon oté afekte sans ak ton yon teks.

Pitit ou pral pwodui redaksyon ki
apwopriye nan sa l ap gen pou fe,
objektif, ak odyans.

Pitit ou pral itilize teknoloji pou
pwodui ak pibliye redaksyon ki konek-
te avek sous yo.

Pitit ou pral fé pwojé rechéch kout
pou li reponn yon kesyon, pou li dedui
enfomasyon nan anpil sous dyab.

Pitit ou pral ajoute milti-medya ak
vizyel nan prezantasyon yo pou ede li
sipote rezilta li yo.

Pitit ou pral patisipe nan diskisyon
nan klas sou anpil kalite teks ak sije
kote elév la prepare pou fe referans
nan prev ki nan yon teks le I ap diskite
sou lide, pou re-afime lide 16t moun,
epitou pou li konprann lot lide yo.

Tanpri sonje: Téks la se materyel enprime
(liv, jounal, magazin) ak grafik, desen, ak
milti-medya tankou anrejistreman odyo
oswa vizyel.

Fason Ou Kapab Ede Pitit Ou

Matematik

« Kominike avek pitit ou ak pwofese yo sou sikse ak defi nan klas matematik.

o Kore matematik la 1¢ ou bay pitit ou panse pandan w ap travay nan vre
pwoblem, sitou si li pran tan ak efd pou jwenn yon solisyon.

» Ankouraje pitit ou pou li pésevere nan rezolisyon yon pwoblém ki sanble
difisil okomansman.

« Montre pitit kijan ou itilize fraksyon, nonb desimal ak pousantaj pandan w ap
kwit manje, pandan w ap fé travay menwizri, epitou pandan w ap fé kalkil yo.

« Ankouraje pitit ou pou li eksplike kijan pou li rezoud pwoblém ki gen pou
we ak nonb negatif nan konteks chak jou, tankou kantite lajan ou dwe oswa
tanperati ki anba zewo.

o ltilize zo kib, kat, oswa pyés monnen pou teste pwobabilite.

Lang ak Literati Anglé

+ Ankouraje pitit pou li yon teks li chwazi poukont li pandan omwen 20 minit
chak jou.

+ Pale sou nouvel yo chak jou. Chwazi yon nouvo evénman nan yon jounal
oswa ki sou enténét pou li, epi answit gade yon bilten enfomasyon nan tele-
vizyon sou menm sijé a. Konpare done yo, detay yo, ak pwendvi istwa ki nan
nouvel la.

o Vizit mize oswa espas istorik pou pémet pitit ou vin gen nouvo konesans ak
vokabile.

» Ankouraje pitit ou pou li chéche yon kote li ta renmen vwayaje pou ale. Pran
epi li tiliv ak materyel ki bay anpil enfomasyon sou kote a.

« Bay pitit ou endikasyon pou li ekri nan anpil fom. Pitit ou kapab ekri yon kat
alamen, voye yon imel ba zanmi oswa manm fanmi, antreteni yon jounal,
oswa ekri yon blog.

« Ankouraje diskisyon otank posib. Mande pitit ou pou li di sa li panse sou liv
yo, film yo, mizik, oswa pwoblém sosyal. Mande pitit ou pou li eksprime lide
yo afon, epi pou li kore afimasyon yo avek prev.

+ Koute liv-odyo nan oto a. Ou kapab jwenn liv-odyo yo nan bibliyotek piblik.
Se yon bon moman lé w ap kondi oto ou pou koute liv la oswa pou fé yon ti
diskisyon sou yon woman.

Matematik

Khan Academy

Sitweb sa a bay yon gwo bibliyoték kontni ki fasil pou itilize pou matematik klas
matenel-12yém ane. Elév yo kapab pratike nan ritm pa y epitou yo kapab itilize
pwoblém ak videyo konvésasyonél nan nenpot odinate ki gen Entenet.
https://www.khanacademy.org/commoncore

Matematik avek Ilistrasyon

Sitweb sa a bay devwa matematik, solisyon devwa yo, ak komante sou fason
devwa yo jistifye nom matyé a. Sitweb sa a bay videyo ak potre ki jistifye pratik
matematik. http://www.illustrativemathematics.org

Lang ak Literati Anglé

Let’s Raise the Bar

Sitweb sa a, ki jwenn sipd America Achieves, bay zouti itil ak resous gratis pou
aprann kijan pitit ou ap travay ak konsey itil sou fason pou ede pitit ou travay sou
ladres kle kote li bezwen pratik yo. http://raisethebarparents.org/

NEWSELA

Sitweb sa a bay elév yo atik non-fiksyon ki enteresan anpil epi ki modifye
chak jou. Chak atik bay yon chwa senk (5) nivo lekti diferan, pou fe li korék
senpleman pou chak timoun. https://newsela.com/

